                     Талламан болх.                    /*1*/
Дахаран къаьхьачу зерийн кад мелла,
Г1иллакхах доьхна вай ч1ог1а галдевлла.
Схьагуш ю харцонаш, дуьхьалонаш тахна,
Цхьаболчийн 1осалла ду цуьнан бахьна.
Адамаш, дахаро цатам барх шайна,
Къурд а бай, вовшашца барт байша тайна.
Вайн Дела шайн дагахь аш латтавайша,
Хьаналчу куьйгашца латта хаздайша!...           /1.Юсупов./ 


1-ра т1едиллар. Цатам - бохучу дашна ялае синонима
2-г1а т1едиллар. 2-чу предложенехь  къамелан дакъош
                                   билгалдаха.
3-г1а т1едиллар. 3-чу предложенехь грамматически лард
                                   билгалъяккха.
4-г1а т1едиллар. Билгалбаккха цхьанатайпанара боцу  
                                   къастамаш.

                                          Талламан болх.                    /*2*/
... Дерриш а цхьаъ ду вай цу Далла хьалха,
    Оьшуш дац цхьанне ша лакхара хета,
    Оьг1азло д1ахеръяй, довлийша малха,
    Цхьатерра йовхо луш и вайна кхета.
    Цу малхах 1амалаш диканиг кхолла,
    Адамашна латийна кхерч д1а ма байа,
    Марзонца кхиаеш комаьрша ойла,    
    Г1уллакхца, г1иллакхца мехкан сий айа!       /1.Юсупов./
                                          

1-ра т1едиллар. Цхьатерра- бохучу дашна ялае синонима
2-г1а т1едиллар. 2-чу мог1анехь къамелан дакъош
                                   билгалдаха.
3-г1а т1едиллар. 3-чу мог1анехь грамматически лард
                                   билгалъяккха.
4-г1а т1едиллар. Билгалъяха цхьанатайпанара меженаш.

                                            Талламан болх.                   /*3*/
Къонахчун мах хадо
Тайпанан, къоман дош оьшу, 
Ненан мотт бицбинчо
Шен ненан лараш эрна хьоьшу.
Дин, г1иллакх, яхь ларъян
Доьналла,  собар а оьшу,
Дег1 даккха, стамвала
Тоьуш ду доьттина доьша….                         /Хь.Талхадов./



1-ра т1едиллар. Доьналла- бохучу дашна ялае синонима.
2-г1а т1едиллар. Хьалхарчу шина   мог1анехь къамелан 
                                   дакъош билгалдаха.
3-г1а т1едиллар. Буха сиз хьаькхначу предложенехь
                                   грамматически лард билгалъяккха.
4-г1а т1едиллар. Билгалъяха цхьанатайпанара меженаш.

                  Талламан болх.                   /*4*/
Лаьмнаш ира дог1аделла 1а,
Ойланашка дахна тийналлехь.
Т1ехьа дуьтуш дорцан шийла 1а,
Б1аьсте гучуели сийналлехь.
Малхо. Нур ца кхоош, хьаьстина,
Пет1амат го патар даьстина.
Олхазарша, дуьйлуш эшаре,
Дитташ самадоху б1ешеран. …                        /1.Саиев./



1-ра т1едиллар. Хьаьстина- бохучу дашна ялае антонима.
2-г1а т1едиллар. 1-чу предложенехь  къамелан дакъош
                                   билгалдаха.
3-г1а т1едиллар. 2-чу предложенехь  грамматически
                                   лард билгалъяккха.
4-г1а т1едиллар. Билгалъяккха ц1еран предложени.

                   Талламан болх.                   /*5*/

Со лаьтта лекхачу бердашна юккъехь.
Тийна ду, хаалуш детталун дог.
Меллаша шен тулг1еш ловзаеш, 1енаш,
Шийлачу шовдано етта шен ног.
Д1о стиглахь г1аьттина хьийзаш го аьрзу,
Х1аваэхь баржийна шен мокха т1ам.
Ламанан хотешца цо ижу лоьху,
Бенарчу к1орнешна бан г1ерташ там. …      /М.Ахмадов./




1-ра т1едиллар. Там- бохучу дашна ялае антонима.
2-г1а т1едиллар. 1-чу предложенехь  къамелан дакъош
                                   билгалдаха.
3-г1а т1едиллар. 3-чу предложенехь  грамматически
                                   лард билгалъяккха.
4-г1а т1едиллар. Билгалъяккха дешт1аьхье.

                     Талламан болх.                 /*6*/

…Генахь го, бацаца бос эбан г1ерташ
Ладег1а х1оьттина лерг сема лу.
Со волчу аг1ор схьа сирла б1аьрг бетташ, 
И додий чекхдолу, хадабеш гу.
Шовданан йистошца марг1ал буц техкаш,
Хьакхало б1аьстенан эсала мох.
Ламанийн бердашца шен белшаш г1ертош,
Ийало 1аннашкахь 1иллина дохк.                    /М.Ахмадов./




1-ра т1едиллар. Сирла- бохучу дашна ялае антонима.
2-г1а т1едиллар. 2-чу предложенехь  къамелан дакъош
                                   билгалдаха.
3-г1а т1едиллар. 3-чу предложенехь  грамматически
                                   лард билгалъяккха.
4-г1а т1едиллар. Билгалбаха цхьанатайпанара боцу 
                                   къастамаш.

                    Талламан болх.                 /*7*/
К1айдаргаш жимлуш ю, ло дешаш арахь, 
Ц1ен, можа зезагаш а дуьйлу тарехь.
Ловзуш ю алкханчаш кхерсташ х1аваэхь,
Керла цхьаъ т1екхийта б1аьстенан терахь. ...
Баьццарчу арене б1аьрг бетта марзло,
Басарийн зезагца аренаш къарзло.
Къехкаш, гена болуш, сингаттам б1арзло,
Къонлой сан дагна дерриг дуьне хазло.                /Н.Музаев./


1-ра т1едиллар. Сингаттам- бохучу дашна ялае синонима.
2-г1а т1едиллар. 2-чу предложенехь  къамелан дакъош
                                   билгалдаха.
3-г1а т1едиллар. 1-чу предложенехь  грамматически
                                   лард билгалъяккха.
4-г1а т1едиллар. Билгалъяха цхьанатайпанара  меже-
                                   наш.

                    Талламан болх.                 /*8*/
Урх ийзош, екош гаьллаш,
Буьйса шен дин сецош ю.
Стиглара чукхийдаш, лаьмнаш
Хьаннашна барт бохуш ду.
Седарчий карзахе уьдуш,
Мархашна т1ехь хехкало.
Бацана, тхин т1адамаш муьйлуш,
Эсала мох хьекхало. …                                    /Ш.Окуев./




[bookmark: _GoBack]1-ра т1едиллар.  Дин- бохучу дашна ялае синонима.
2-г1а т1едиллар. 2-чу предложенехь  къамелан дакъош
                                   билгалдаха.
3-г1а т1едиллар. 1-чу предложенехь  грамматически
                                   лард билгалъяккха.
4-г1а т1едиллар. Билгалбаха деепричастни карчамаш.

                                                Талламан болх.                 /*9*/
…Беттаса, д1о генахь техкаш,
Боданах букъ хьоькхуш го.
Шовданаш, 1аннашкахь кхехкаш,
Эшаршца гуш 1енало.
И дерриг нисдина латтош
Кхолламий, 1аламий ду.
Со вина кхиийна латта-
Сан хьоме Нохчийчоь ю!...                            /Ш.Окуев./



1-ра т1едиллар. Шовда- бохучу дашна ялае синонима.
2-г1а т1едиллар. 2-чу предложенехь  къамелан дакъош
                                   билгалдаха.
3-г1а т1едиллар. 1-чу предложенехь  грамматически
                                   лард билгалъяккха.
4-г1а т1едиллар. Билгалбаха деепричастни карчамаш.

                   Талламан болх.                 /*10*/

Лаьмнашкахь 1уьйранна сатасар доруш,
Дашо т1ам тохарца малх хьалаг1отту.
Сайн даг чохь мел йолу йовхо д1акховдош,
Хьомечу Даймахке маршалла хотту.
Шун 1уьйре декъалъян, махкахой оьзда,
Йиш йолчохь доккхачу ирсан да хета.
Сан даго, шу дезаш, г1уллакхна воьзча,
Кийрахь суй мел богу, хьалха д1аг1ерта.       /Ч.Гайрбеков./





1-ра т1едиллар. Сатасар- бохучу дашна ялае синонима.
2-г1а т1едиллар. 2-чу предложенехь  къамелан дакъош
                                   билгалдаха.
3-г1а т1едиллар. 1-чу предложенехь  грамматически
                                   лард билгалъяккха.
4-г1а т1едиллар. Билгалбаха деепричастни карчамаш.

                  Талламан болх.                 /*11*/


Мел йог1у буьйса кхоьлина йог1у,
Стиглара мархаш елхаеш.
Цхьа 1аьржа марха къилбехьа йолу,
Дуьненан г1ийла ойла еш.
Седарчий стиглахь гучу ца довлу,
Со шайна гушшехь хьо ларъеш.
Мел дехарх маьлхан дог1а ца дог1у, 
Лозучу дагна г1оле еш….                           /М.Дикаев./





1-ра т1едиллар. Кхоьлина- бохучу дашна ялае антонима
2-г1а т1едиллар. 2-чу предложенехь  къамелан дакъош
                                   билгалдаха.
3-г1а т1едиллар. 1-чу предложенехь  грамматически
                                   лард билгалъяккха.
4-г1а т1едиллар. 3-чу предложенехь билгалбаккха деепри-
                                  частни карчам.

                  Талламан болх.                 /*12*/

…Хезча нана нохчийн маттахь йоьлуш,
Дерриг дуьне декхна, хаза го.
Нохчийн маттахь хезча нана йоьлхуш,
Цо стигланаш лаьтте елхайо.
Езарг хьаста хьолан зовкх ца оьшу,
Ямарлонаш герзо къарйийр яц.
Ненан меттан мерза аьзнаш оьшу,
Цуьнан ницкъе х1умма кхочуш дац. …         /Хь.Сайдуллаев./




1-ра т1едиллар. Декхна- бохучу дашна ялае антонима
2-г1а т1едиллар. 2-чу предложенехь  къамелан дакъош
                                   билгалдаха.
3-г1а т1едиллар. 3-чу предложенехь  грамматически
                                   лард билгалъяккха.
4-г1а т1едиллар.  Билгалъяха цхьанатайпанара  меже-
                                   наш.

                    Талламан болх.                 /*13*/


Кху лаьттахь дуккха а адамаш деха,
Массо а адамо лоьху некъ шен.
Ткъа сан-м бац тахана цхьа а некъ леха,
Хьуна т1е со вуьгуш болу некъ бен.  …
Хууш ву, сан некъ бу 1аламат шога.
Дезар ду сан вийла халонех чекх.
Амма и битлур буй-теша соьга,
Иза бен ца хилча сан ирсан некъ?                      /Ш.Цуруев./





1-ра т1едиллар.   Шога- бохучу дашна ялае синонима
2-г1а т1едиллар. 2-чу предложенехь  къамелан дакъош
                                   билгалдаха.
3-г1а т1едиллар. 1-чу предложенехь  грамматически
                                   лард билгалъяккха.
4-г1а т1едиллар.  Билгалъяха  хуттургаш.

                                           Талламан болх.                 /*14*/


Шийла суьйре сингаттаме еъна,
Малхбузе д1алаьцна мархаша.
Цхьалхадовла дезар дагадеъна,
Г1ийла ойланаш йо дитташа.
Кхечу махка г1арг1улеш д1аяхна,
Т1аьххарлера тоба д1аг1уш ю.
Зезагаш а дерриш эгна тахна…
Ас сатесна гуьйре х1ара ю?! …                   /Ш.Цуруев./




1-ра т1едиллар.   Сингаттаме- бохучу дашна ялае синонима
2-г1а т1едиллар. 2-чу предложенехь  къамелан дакъош
                                   билгалдаха.
3-г1а т1едиллар. 1-чу предложенехь  грамматически
                                   лард билгалъяккха.
4-г1а т1едиллар.  Билгалдаха  куцдешнаш.

                                      Талламан болх.                 /*15*/

…Иэшам балхош санна, мох а ц1ийза,
Толлуш хийла яьсса аренаш.
Лаьа суна юха а сатийса,
Лаьа, керла г1итто ойланаш.
Х1ара гуьйре х1инца хьалхе хета,
Г1а-бецо а къуьйсу, маж ца луш.
Х1инцца ву со цхьацца х1уманех кхеташ,
Х1инцца ву со-м ваха волалуш.                            /Ш.Цуруев./




1-ра т1едиллар.   Иэшам- бохучу дашна ялае синонима
2-г1а т1едиллар. 2-чу предложенехь  къамелан дакъош
                                   билгалдаха.
3-г1а т1едиллар. 1-чу предложенехь  грамматически
                                   лард билгалъяккха.
4-г1а т1едиллар.  Билгалъяха  деепричастеш.

